
GOUVÈNÈ CUOMO AP DEPLWAYE SANT KÒMANN MOBIL NAN QUEENS POU EDE PWOPRIYETÈ KAY 

POU YO PA PÈDI KAY YO 

 

Asistans Depatman Sèvis Finansye disponib pou pwopriyetè kay yo nan Laurelton nan dat 12 novanm 

ak nan St. Albans nan dat 14 novanm 

 

Gouvènè Andrew M. Cuomo jodia te anonse ke lap deplwaye Sant Kòmann Mobil Depatman Sèvis 

Finans yo nan Queens pou bay asistans prevansyon pou pwopriyetè yo pa pèdi kay yo. Reprezantan 

Depatman Sèvis finansye yo pral disponib pou rankontre avèk pwopriyetè yo nan de lokal ki annaprè yo: 

• Mèkredi, 12 novanm Bibliyotèk piblik branch Laurelton, 134-25 225
th

 St. 

• Vandredi, 14 novanm – Bibliyotèk piblik Queens branch St. Albans, 191-05 Linden Blvd. 

 

Ap gen anplwaye chak jou nan sit yo apati 10 am jiska 6 pm. 

 

“Nap deplwaye anplwaye Depatman Sèvis Finansye nan Queens pou bay yon èd pratik ak konsèy ki 

kapab ede pretè yo sove kay yo,” Gouvènè Cuomo te deklare. “Inisyativ sa a se yon resous esansyèl pou 

mèt kay ki gen detrès finansye, e mwen ankouraje tout Nouyòkè yo nan zòn lan ki kapab bezwen èd 

avèk ipotèk yo pou vizite Sant Kòmann Mobil la semèn sa a.” 

 

Benjamin M. Lawsky, Sipè Entandan Sèvis Finans, te deklare: “Pwopriyetè yo ki pran avantaj nan 

pwogram sa a kapab rankontre endividyèlman avèk anplwaye sèvis depatman finansye yo. Nou 

egzamine sitiyasyon spesifik chak pwopriyetè kay e ekip nou an ofri yo yon opòtinite pou revize opsyon 

posib yo ki kapab ede yo evite pèdi kay yo.” 

 

Prezidan awondisman Queens Melinda Katz te deklare: “ Deplwaman Sant Kòmann Mobil Depatman 

Sèvis Finansye nan Queens se yon resous akeyan ki pral fè yon wout long nan ede pwopriyetè yo nan 

awondisman nou an evite pèdi kay. Mwen remèsye Gouvènè Cuomo ak depatman sèvis finansye paske 

yo ale pi lwen pou ede pwopriyetè endividyèl lokal yo avès sipò ak sèvis yo ka bezwen pou evite pèdi kay 

yo.” 

Manm asanble Barbara M. Clark te deklare: “Daprè youn nan sèvis enfòmasyon imobilye ki pi fyab gen 

2386 pwopriyete ki nan yon sèten etap nan pwosesis pèdi kay la nan sidès distri Queens mwen 

reprezante a. Nan nivo imen chif sa yo tradwi nan anpil kay ki pèdi ak yon kantite inonbrab fanmi ki 

aladeriv. Se poutèt sa, malgre pa gen okenn gwo atansyon nan aktyalite premye paj, nan kèk zòn, kriz 

pèdi kay la toujou rete yon kriz. Kòm yon konsekans li enposib pou egzajere enpòtans sèvis depatman 

finansye nan asistans pou evite pèdi kay kap disponib nan de zòn sa yo, Laurelton and St. Albans.”  

 

Manm Konsèy I. Daneek Miller te deklare: “Malerezman, kriz pèdi kay la byen prezan nan tout peyi a. 

Nan vil New York sèlman preske 100,000 pwopriyete te ale nan sezi ipotèk depi 2008 e kominote moun 

koulè yo gen pousantaj ki pi elve nan akizisyon kay, tankou sidès Queens, te afekte nan fason 

dispwopòsyonèl. Li enperatif ke rezidan yo chèche edikasyon sou kesyon sa pou favorize yo pran pi bon 

desizon finansye. Atravè edikasyon e, ansanm avèk aksyon gouvènman an, nou pral netralize epidemi 

sezi kay la.” 

 

Resous Eta a ki Disponib pou Pwopriyetè Kay yo 

 

Nan lane 2012, Gouvènè Cuomo te lanse pwogram prevansyon sezi ipotèk nan ane 2012 pou pwolonje 

èd a pwopriyetè kay yo kap fè fas ak sezi ipotèk. Pwogram sansibilizasyon an te vizite lokal yo ki gen 

piwo pousantaj sezi ipotèk nan tout eta. Yo bay asistans gratis a pwopriyetè kay yo. Selon sitiyasyon 

espesifik moun yo, espesyalis DFS yo ka ofri pwopriyetè kay yo asistans nan domèn tankou: 

• Aplike pou modifikasyon prè ipotekè, oswa y ap bay èd pou pwopriyetè kay yo ki te deja ap 

chèche jwenn modifikasyon prè ipotekè yo. 

• Fè entèvansyon sou non pwopriyetè kay bò kote enstitisyon prè ipotekè oswa ajans 

rekouvreman yo.  

• Ede pwopriyetè kay nan kominikasyon avèk enstitisyon prè ipotekè yo oswa ajans 

rekouvreman yo.  

• Aksepte plent pwopriyetè kay ki kwè yo viktim abi enstitisyon prè ipotekè yo, yon fason 

Depatman an ka mennen ankèt sou plent yo.  

 

Depatman Devlopman Iben Etazini te dakò pou konseye nan zafè lojman mete yo disponib tou pou ofri 

asistans pou pwopriyetè kay yo. 

 

Yo ankouraje pwopriyetè kay ki pa kapab rankontre pèsonèlman ak reprezantan DFS pou yo rele 

nimewo gratis prevansyon sezi-ipotèk Depatman, 1-800-342-3736, soti 8:30 a.m. pou rive 4:30 pm, lendi 

jiska vandredi. Pwopriyetè kay yo ka pote plent tou sou sitwèb Depatman an, www.dfs.ny.gov.  

 

DFS te ankouraje pwopriyetè kay yo tou pou yo pran anpil prekosyon avèk fwod pou sove ipotèk, yon 

sèvis biznis prive gen dwa ap ofri sou mache a. Pa egzanp, pwopriyetè kay yo ta dwe: 

• Pran anpil prekosyon avèk moun k ap mande frè davans pou yo ka jwenn yon chanjman prè 

ipotekè yo, sove yon kay poutèt peman pa t fèt, oswa sispann yon sezi-ipotèk oswa taks sou 

vant. Lwa New York entèdi pou moun touche frè sa yo nan pifò ka yo. Epitou, anpil konseye 

lojman ki pa touche lajan ap ede pwopriyetè kay yo negosye avèk enstitisyon prè ipotekè yo 

gratis.  

• Pran anpil prekosyon avèk moun ki di yo kapab sove yon kay si yon pwopriyetè kay siyen oswa 

transfere papye kay li sou non yo pou pèmèt pwopriyetè kay la vin ajou nan peman prè 

ipotekè yo oswa pou li kapab refinanse yon prè. Yon pwopriyetè kay pa ta dwe janm remèt 

peman prè ipotekè li ba yon moun ki pa konpayi prè ipotekè pwopriyetè kay la san 

apwobasyon konpayi an. 

